
DAKKARA TAL-FIDI

Kemm huwa minnu kliem il-profeta Isaija meta jghid li 1-bniedem minghajr fidi ma jibgax
shih (ara 7:9)! Harsa hafifa madwarna taghtina konferma ta’ dan. Fil-fatt, waqt li 1-fidi tal-
poplu taghna gieghda tnin, ged naraw jiggarrfu sahansitra bastjuni li konna konvinti li hadd u
xejn ma kien ser ibattihom. Biex nindika ezempju wiehed, min kien jghidilna li s-so¢jeta
taghna ser tibda tarma biex titfa’ taht riglejha 1-hajja umana li tkun ghadha fil-guf?

Huwa fatt li llum geghdin nghixu f’kultura fejn facli nkunu ttentati nahsbu li nistghu nfendu
minghajr Alla. It-teknologija, il-kisbiet xjentifici u 1-firxa tal-gid materjali facli jikkonvin¢una
li kollox huwa umanament possibbli u ghaldagstant nistghu nsolvu l-enigma tal-hajja. F’dan
il-kuntest, Alla johrog mix-xena u ghalhekk illum id-diskors dwar il-fidi jsir qgisu frotta barra
minn zmienha.

Dan il-process ilu sew li beda. I1-Papa Benedittu XVTI jinnota li diga fis-snin hamsin tas-seklu
li ghadda dawk il-pajjizi li kellhom tradizzjoni Nisranija antika kienu bdew jitqiesu bhala “art
tal-missjoni”. F’dan il-kuntest il-Knisja gharfet il-htiega li thabbar il-Vangelu mill-gdid lis-
socjeta sekularizzata, l-ewwel billi terga’ tqieghed fic-centru tal-messagg taghha lil Kristu
bhala dak li jagta’ x-xewqat tal-bniedem ta’ kull Zmien, it-tieni billi tara li twassal il-messagg
taghha b’mod li jinftiehem f’kuntest soc¢jali u kulturali 1i kien qged jinbidel. Konsegwenza ta’
dan, il-Knisja ¢c¢elebrat il-Koncilju Vatikan II (ara Angelus, 28 ta’ Ottubru 2012). Ghalkemm
ghaddew sittin sena minn dan il-Koncilju, inhoss li jekk bhala Knisja lokali tassew irridu
nkunu “Knisja fid-dinja tal-lum”, ghad fadlilna hafna x’nomoghdu mit-taghlim tieghu biex
inkunu relevanti ghall-bniedem tal-lum.

[1-Papa Frangisku huwa don minn Alla li ged jghin lill-Knisja taghmel taghha 1-vizjoni li 1-
Ispirtu s-Santu nebbahha biha permezz tal-Koncilju. Fil-fatt, fl-Ezortazzjoni Il-ferh tal-
Vangelu — 1i nirrakkomanda li wiehed jaqraha u jistudjaha —, il-Papa Frangisku jghidilna li 1-
Knisja trid tkun missjunarja: “Hu essenzjali li llum il-Knisja tohrog biex thabbar il-Vangelu
lil kulhadd, kullimkien, f’kull okkazjoni, bla tnikkir, bla qgatt tichdu u bla biza’. Il-ferh tal-
Vangelu hu ghall-poplu kollu, ma jista’ jhalli ’1 hadd barra” (23). II-Papa jkompli jishaq li “1-
azzjoni missjunarja hi 1-mudell ta’ kull hidma tal-Knisja... Ma nistghux nibqghu izjed bi
kwietna, fi stennija passiva, gol-knejjes taghna” u ghalhekk jehtieg nghaddu “minn pastorali
ta’ sempli¢i konservazzjoni ghal pastorali de¢izivament missjunarja” (15). Dan jghodd ghall-
Knisja f’Ghawdex u napplikah ukoll ghall-Azzjoni Kattolika fid-Djocesi. Minghajr ma
nittraskuraw lil dawk li jemmnu halli jkomplu jikbru fil-fidi, niftakru f’dawk li r¢ivew il-
Maghmudija imma ma ghadhomx ihossu I-farag tal-fidi u ngatghu mill-Knisja. Fostna
ghandna wkoll lil min ma jafx bi Kristu u I-Knisja tieghu.

F’dan ir-rigward inhoss li ghandna ninvestu aktar fil-katekezi tal-adulti, 1i minn xi daqgiet
forsi ahjar tissejjah evangelizzazzjoni tal-adulti. Ghalkemm id-duttrina lit-tfal ghandha I-
valur pedagogiku taghha, huma l-adulti d-destinatarji tal-messagg tal-Vangelu, ghaliex meta
1-bniedem jikber, huwa jkun kapaci jixtarr il-benna tal-Bxara t-Tajba u jaghmel ghazla hielsa
li jidhol f’relazzjoni matura ma’ Gesu Kristu. Ghalkemm fid-Djocesi ghandna diversi
opportunitajiet li joffru katekezi lill-kbar, inhoss li nistghu naghmlu aktar, partikularment



ghal dawk li jinsabu fit-trufijiet tal-komunita ekklezjali. X’proposta tista’ ssir lill-barranin
(Kattolici/Insara) li huma residenti fid-Djocesi? Qatt hsibna li naghmlu I-ewwel thabbira lil xi
whud mill-immigranti (refugjati) li hawn fostna?

Biex inkunu nistghu nwettqu din l-evangelizzazzjoni 1-gdida biex niddisponu lill-bniedem
jinfetah ghad-don tal-fidi, fi kliem il-Papa Frangisku ghandna bzonn tal-“konverzjoni
pastorali” (EG, 26), ghax jekk ma jsehhx dan it-tibdil jew aggornament, hafna affarijiet
jistghu “jikkundizzjonaw id-dinamizmu tal-evangelizzazzjoni”. L-ewwel u qabel kollox dan
il-process ta’ tigdid nehtiguh fuq livell individwali u personali billi kontinwament naghmlu
konfront mal-Kelma ta’ Alla 1i tghinna “nikkonvertu” kuljum. Ghalkemm ninsabu mixjin
wara Gest, ahna lkoll midinbin u bl-ghajnuna tal-grazzja ta’ Alla, kuljum infittxu naghmlu
esperjenza tal-Hniena divina i tfejjaq il-griehi taghna u fl-istess waqt taghtina l-qawwa biex
nibgghu mixjin warajh flimkien mal-gemgha.

Imma mbaghad irid ikun hemm il-“konverzjoni” tal-istrutturi, anki dawk tajbin: “L-istrutturi
tajbin jiswew meta huma mharrka, imwiezna u ggudikati minn xi haga hajja. Minghajr hajja
gdida u spirtu evangeliku awtentiku, minghajr il-‘fedelta tal-Knisja lejn l-istess vokazzjoni
taghha’, kull struttura gdida fi Zmien qasir tispi¢ca tithassar minn gewwa” (EG, 27). Dan
jghodd ukoll ghat-tip ta’ hidmiet jew inizjattivi pastorali li ahna nwettqu. Spiss il-mod kif
inwasslu l-messagg tal-Knisja jitqies bhala wiehed antik li kien jaghmel sens biss fl-
imghoddi. Il-problema mhix il-qalba tal-messagg dagskemm il-formula u I-mod kif
nikkomunikawh. Ghandna bzonn il-kuragg naghmlu t-tibdil biex il-Vangelu jkun
kontemporanju ghad-dinja tal-lum. Mhux ser nibdlu I-verita, imma rridu nsibu I-esperjenza li
ghandha tghin biex il-verita tiftiehem illum. Jekk ma narawx dan l-isforz ta’ tigdid, anki 1-
Azzjoni Kattolika, il-Knisja, tkompli titqadded! L-essenza tal-fidi ma tikkonsistix fil-konfront
ma’ formulazzjoni, imma ma’ xi hadd wisq akbar, Alla. Ghax qabel ma hemm il-kliem li
jitkellem u jfisser il-misteru, hemm ir-realta ta’ Alla.

Jekk irridu nkunu Knisja li titwemmen, irridu nkunu hbieb tal-fogra. “Fil-qalba tal-Vangelu
naghrfu r-rabta mill-qrib bejn evangelizzazzjoni u promozzjoni umana, li bilfors trid tesprimi
ruhha u tizviluppa fil-hidma kollha tal-evangelizzazzjoni. L-acc¢ettazzjoni tal-ewwel thabbira,
li tistedinna nhallu lil Alla jhobbna u nhobbuh bl-istess imhabba li Hu jaghtina, tqanqal fil-
hajja tal-persuna u fl-ghemejjel taghha l-ewwel reazzjoni fundamentali: li tixtieq, tfittex u
jkollha ghal qalbha I-gid tal-ohrajn” (EG, 178). Ghalina l-ghazla favur il-foqra mhix
kategorija kulturali, so¢jologika, politika jew filosofika, imma teologika. Fil-fatt ahna
nemmnu li meta Kristu sar bniedem, Alla sar fqir, biex bil-fagar tieghu nistaghnew ahna.
Barra minn hekk, bit-tbatijiet taghhom il-foqra jiltagghu ma’ Kristu li jbati. Fihom ahna
msejhin niskopru lil Kristu — ghax meta nieqfu maghhom inkunu nieqfu mieghu — Gesu li
jghidilna 1li kien bil-guh u tmajnieh, kien gheri u libbisnieh, u l-bgija. Ghaldagstant,
inheggigkom biex bhala Azzjoni Kattolika tkattru 1-hidma socjali taghkom biex tkunu qrib il-
fogra ta’ zminijietna. Forsi llum minhabba s-servizzi u l-ghajnuniet soc¢jali li jipprovdi I-Istat,
il-fogra ma humiex nieqsa mill-ikel u x-xorb, imma zgur li japprezzaw l-attenzjoni, il-kura u
l-imhabba personalizzata li nistghu noffrulhom. Kif josserva 1-Papa Frangisku, “minghajr 1-
ghazla preferenzjali ghall-izjed foqra, l-ahbar it-tajba tal-Vangelu, li fiha nfisha hija 1-ewwel
forma ta’ karita, tkun fil-periklu li tkun mifhuma hazin jew li tkun mahnuga minn kwantita
ta’ kliem li bih ninsabu mdawrin fis-socjeta ta’ komunikazzjoni fi Zzmienna” (EG, 199).

Meta ngqisu li s-sentiment religjuz ghandu gheruqu fil-qalb ta’ kull bniedem, kull bniedem
ghandu fih il-fjamma tal-fidi tixghel. Napprezza l-prezenza taghkom il-membri tal-Azzjoni
Kattolika, ghax permezz tax-xhieda u l-appostolat taghkom I-Ispirtu ta’ Alla jista’ jonfoh biex



ikebbes il-fidi f’gensna llum. Intom dakkara tal-fidi! Hekk, meta Bin il-Bniedem jerga’ jigi
fuq l-art, isib il-fidi (ara Lq 18:8) u l-bniedem jibga’ shih (Is 7:9).



